MENDIM PAKICE

Pér arsye se nuk ndaj té njéjtin mendim me shumicén e trupit gjykues, pér dhénien e masés
disiplinore té shkarkimit nga detyra pér subjektin e rivlerésimit Manjola Bejleri, gjygtare né
Gjykatés e Rrethit Gjygésor Tirané, parages argumentet pér géndrimin tim né pakiceé si vijon:

1. Lidhur me depozitén bankare né shumén 38,899.08 euro, né “Alpha Bank”

Lidhur me té ardhurat e pérfituara nga babai i subjektit si burimi fillestar i krijimit, té ardhura té
cilat jané pérjashtuar nga analiza financiare nga shumica e trupit gjykues, vlerésoj se:

Referuar deklarimeve periodike té subjektit rezulton se né DPV-né e vitit 2012, subjekti ka
deklaruar té ardhura né shumén 3,200,000 (tre milioné e dygind mijé) leké, pas ndarjes nga jeta té
babait né datén 18.6.2012 dhe, gjithashtu, né DPV-né e vitit 2013 deklaron ¢elje depozite né vlerén
3,200,000 (tre milioné e dyqind mijé) leké né€ “Credins Bank™ me burim: “Trashégimia e pérfituar
pas vdekjes sé babait tim, U. B., né datén 18.6.2012, deklaruar vitin e kaluar ”.

Pika 5, e nenit 32, té ligjit nr. 84/2016, i ka njohur vlerén e provés deklaratés sé pasurisé né vitet
2012 dhe 2013, prandaj dhe kéto deklarata vértetojné pretendimin e subjektit né proces dhe kané
réndési provuese, lidhur me pérfitimin e késaj shume té disponuar cash nga i ndjeri babai i
subjektit.

Referuar ligjshmérisé sé krijimit té shumés 3,200,000 (tre milioné e dygind mijé) leké, nga babai
gjaté hetimit administrativ, rezultoi e provuar, tej ¢cdo dyshimi té arsyeshém, mundésia financiare
e babait té subjektit pér té disponuar me burime té ligjshme shumén e pretenduar pér sa u provua
se ka pasur té ardhura té ligjshme né shumén 11,006,939 (njémbédhjeté milioné e gjashté mijé e
néntégind e tridhjeté e nénté) leké dhe nga hetimi administrativ nuk rezultoi gé ky shtetas pérveg
shpenzimeve pér jetesé edhe shpenzimeve shéndetésore té keté pasur investime té ndryshme, té
cilat do té vinin né dyshim mundésiné e tij pér té kursyer vlerén e deklaruar.

Pér sa provohet nga deklarimet periodike té subjektit pérfitimi i késaj shume, si dhe mundésia e
krijimit me burime té ligjshme nga babai i subjektit, vlerésoj se nuk mund té ngrihen dyshime mbi
pérfitimin e késaj shume prej subjektit té rivlerésimit né vitin 2012.

Pas analizimit t& sa mé sipér dhe né referim té shpjegimeve té dhéna nga subjekti, arrij né
pérfundimin se pérfitimi i kétyre té ardhurave u provua bindshém nga subjekti pér sa ishte
deklaruar rregullisht gé né momentin e pérfitimit té tyre edhe pér sa u provua mundésia financiare
e babait té saj pér té krijuar kété shumé me burime té ligjshme dhe, pér rrjedhojé, kjo shumé duhej
marré né konsideraté né analizén financiare pér krijimin e depozités bankare.

Nuk jam pajtuar gjithashtu me konkluzionin e shumicés sé trupit gjykues, sipas té cilés shpjegimet
e subjektit se shuma prej 35,000 (tridhjeté e pesé mijé) euro éshté mbajtur cash né banesé né vitin
2014 dhe éshté pérdorur si burim pér krijimin e depozités né vitin 2015, nuk jané bindése dhe
ngelen né nivel deklarativ, pasi nuk reflektohet gjendja cash né banesé né DPV-né e vitit 2014.

Né vlerésimin tim, arsyetimi lidhur me shumén e térhequr nga llogaria bankare né shtator té vitit
2014, e cila nuk u deklarua si gjendje cash né banesé né DPV-né e vitit 2014, duhet té béhej duke
analizuar edhe né DPV-né e vitit 2015, né té cilén subjekti ka deklaruar né ményré té garté se
ridepozitimi i késaj shume kishte si burim shumén e térhequr prej saj nga banka né vitin 2014.

Né referim té pikés 5, té nenit 32, té ligjit nr. 84/2016, i cili i ka njohur vlerén e provés deklaratés
Sé pasurisé né vitin 2015, deklarimi i subjektit né vitin 2015 duhej konsideruar si njé e dhéné gé



vértetonte pretendimin e subjektit né proces dhe duhej ¢gmuar me réndési provuese, né referim té
géndrimeve té méparshme té mbajtura nga Komisioni, lidhur me korrigjimin e deklarimeve té
subjekteve né vitin pasardhés.

Pas analizimit t& deklarimeve té subjektit té rivlerésimit né DPV-té e viteve 2014 dhe 2015 dhe
shpjegimeve té subjektit, kam arritur né pérfundimin se pavarésisht se subjekti ka pasaktési né
deklarimin e likuiditeteve té vitit 2014, mbi gjendjen cash té deklaruar né kété vit, pér sa
pasaktésia e konstatuar éshté korrigjuar nga subjekti né deklarimin pér “burimin” né vitin 2015,
ndaj ajo nuk mund té ndikonte né mundésiné financiare té subjektit té rivlerésimit pér krijimin e
depozités bankare né shumén 38,899.08 (tridhjeté e teté mijé e tetéqind e néntédhjeté e nénté) euro,
né “Alpha Bank”,

Né konkluzion té sa mé sipér kam arritur né pérfundimin se subjekti i rivlerésimit Manjola Bejleri,
ka provuar burimin e ligjshém té krijimit té késaj depozite dhe ajo duhej duhej marré né konsideraté
né analizén financiare.

2. Lidhur me automjetin né pérdorim “Volkswagen Passat”

Nuk jam pajtuar gjithashtu me konkluzionin e shumicés sé trupit gjykues, t& Komisionit, e cila
krijoi bindjen se ky automjet éshté pasuri e subjektit té rivlerésimit.

Referuar situatés faktike té pérdorimit té automjetit prej subjektit té rivlerésimit, provuar gjaté
hetimit né Komision, subjekti ka pérmbushur detyrimin pér té deklaruar kété marrédhénie, né
zbatim té pércaktimeve té pikés 11, té nenit 3, té ligjit nr. 84/2016, sipas té cilit pércaktohej se:
“Pasuri jané té gjitha pasurité e luajtshme dhe té paluajtshme né Republikén e Shqipérisé ose
jashté saj, sipas parashikimit té nenit 4, té ligjit nr. 9049, daté 10.4.2013, ‘Pér deklarimin dhe
kontrollin e pasurive, té detyrimeve financiare té té zgjedhurve dhe té disa népunésve publiké’, i
ndryshuar, gé jané né pronési, posedim ose né pérdorim té subjektit té rivlerésimit .

Referuar situatés faktike, lidhur me mundésiné financiare té pronarit té automjetit, véllait té
subjektit z. F. B., rezulton e provuar mundésia financiare e tij lidhur me burimin e ligjshém té késaj
pasurie né analizé té dokumentacionit ligjor provues referuar né vijim:

- vértetim daté 24.3.2020, léshuar nga “Raiffeisen Bank”, i cili provon se pér periudhén e punésimit
1.3.2007 — 29.2.2008, shtetasi F. B. ka pérfituar té ardhurat né total (neto) né shumén 835,806
(tetégind e tridhjeté e pesé mijé e tetéqgind e gjashté) leké;

- dokumentacion bankar provues, i cili provon pagat e derdhura pér periudhén 6.8.2008 — dhjetor
2010, se shtetasi F. B. ka punuar koordinator pér shitjet prané shogérisé “***” sh. a., si dhe ka
pérfituar té ardhurat né total (neto) né shumén 1,500,000 (njé milion e peségind mijé) leké;

- vértetim nr. *** prot., daté 30.1.2020, léshuar nga Fakulteti i ***, Universiteti i Tiranés, me té
cilin provohet se shtetasi F. B., duke filluar nga viti 2010 &shté personel akademik efektiv me kohé
té plot€, me gradén shkencore “doktor”, me pagé bruto 96,170 (néntédhjeté e gjashté mijé e njéqind
e shtatédhjeté) leké/muaj.

Pér sa subjekti ka béré deklarim té sakté né deklaratén Vetting, duke e deklaruar pérdorimin e kétij
automijeti prej saj dhe, pér rrjedhojé, nuk e ka fshehur até, dhe pér sa u provua mundésia financiare
pér pronarin e automjetit, lidhur me burimin e ligjshém té késaj pasurie, vlerésoj se rrethanat e
konstatuara gjaté hetimit administrativ jané té pamjaftueshme pér té arritur né konkluzionin se ky
automjet éshté njé pasuri e fshehur e subjektit té rivlerésimit, sipas parashikimeve té pikés 5, té
nenit D, té Aneksit té Kushtetutés dhe germés “c”, t€ pikés 5, té nenit 33, té ligjit nr. 84/2016.



3. Lidhur me depozitimin cash né llogariné né “Raiffeisen Bank”, né datén 2.6.2008

Nga lévizjet e llogarisé bankare né “Raiffeisen Bank” rezultoi se né datén 2.6.2008, subjekti i
rivlerésimit ka depozituar cash shumén totale prej 1,636,043 (njé milion e gjashtéqgind e tridhjeté
e gjashté mijé e dyzet e tre) lekésh dhe né datén 4.7.2008 e ka térhequr cash kété shumé. Nuk jam
pajtuar gjithashtu me konkluzionin e shumicés sé trupit gjykues té Komisionit, sipas té cilit shuma
prej 1,636,043 lekésh u konsiderua si shpenzim i subjektit né analizén financiare té vitit 2008.

Subjekti ka shpjeguar se kéto té holla, té cilat i ka marré né até kohé nga babai U. B., i ka derdhur
me t€ vetmin qéllim pér t’u pajisur me vértetimin pérkatés nga banka qé kérkohej pér marrjen e
vizés australiane dhe ka paraqitur si prové edhe vizat e miratuara mé 24.6.2008 nga Ambasada
Australiane, e cila né até kohé e kishte zyrén konsullore pér Shqipériné né Athiné, Greqi, duke
provuar géllimin e depozitimit mé sipér.

Subjekti ka arritur té provojé dhe té shpjegojé géllimin e kétij depozitimi referuar veprimit bankar,
shérbyer pér kété garanci dhe rikthyer né periudhé tepér té shkurtér kohore, provuar nga
transaksioni i kryer, ku u depozitua dhe u térhog e njéjta shumé né njé kohé té shkurtér dhe
paragitja si prove e vizave té marra po né kété periudhé me transaksionin, dhe provueshméria e
burimit té té ardhurave té babait vértetuar nga hetimi administrativ, duhet té passillnin hegjen e
késaj shume si shpenzim né analizén financiare té vitit 2008.

4. Lidhur me apartamentin e banimit me sip. 91 m?, né rrugén “***»
Ky apartament ka pasur si burim krijimi né vitin 2003:

i) hua né shumén 12,000 (dymbédhjeté mijé) USD e marré nga véllai A. B., pa afat;
i) kredi bankare né shumén 30,000 (tridhjeté mijé) USD.

i) Pér sa i pérket burimit té paré té krijimit té késaj pasurie, huas sé marré né vitin 2003 nga véllai
I subjektit A. B., né shumén prej 12,000 (dymbédhjeté mijé) USD, deklarimi i béré nga subjekti i
rivlerésimit né deklaratén Vetting pérputhet me deklarimin e béré prej saj né DPV-né e vitit 2003,
ku, po ashtu, deklarohet se kjo hua nga véllai, me banim né Sidney, Australi, prej vitit 2000, ka
shérbyer si burim krijimi pér kété apartament.

2. Pér sa i pérket burimit té dyté té krijimit té késaj pasurie, kredia né shumén 30,000 (tridhjeté
mijé) USD, deklaruar si burim krijimi pér kété apartament, nuk jané konstatuar problematika lidhur
me té si burim, por barra e provés sé kaluar subjektit ka gené e lidhur me shlyerjen e késaj kredie
bankare né datén 26.2.2007, né vlerén prej 23,105 (njézet e tre mijé e njéqind e pesé) USD,
deklaruar shlyer, ndér té tjera, edhe me huan né vitin 2007, té marré nga véllai F. B., né shumén
1,000,000 (njé milion) leké, deklaruar prej saj edhe né DPV-né e vitit 2007.

Duke pasur parasysh gé procesi i kontrollit té ligjshmérisé sé burimeve dhe té ardhurave né
funksion té rivlerésimit kalimtar, parasheh si pjesé té pandaré detyrimin pér té justifikuar
ligjshmériné e krijimit té pasurive, parashikuar né nenin 32 té ligjit nr. 84/2016, né paragrafét 1
dhe 4 dhe mbi té ardhurat e mésipérme pérfituar prej huave nga véllezérit, subjektit iu ngarkua
barra e provés pér té provuar ligjshmériné e krijimit té shumave té dhéna hua prej tyre.

Pas vlerésimit té dokumentacionit té paraqitur nga subjekti i rivlerésimit, lidhur me huat e marra
nga subjekti i rivlerésimit prej véllezérve, pérkatésisht prej véllait A. B. né vitin 2002 né shumén
12,000 (dymbédhjeté mijé) USD, pér blerjen e apartamentit dhe prej véllait tjetér F. B., né vitin
2007, né vlerén 1,000,000 (njé milion) leké, pér shlyerjen e kredisé sé marré pér blerjen e kétij
apartamenti, shumica e trupit gjykues nuk i ka konsideruar kéto hua né analizén financiare.



Né referencé té parashikimeve ligjore té nenit 32/2 dhe nenit 51 té ligjit nr. 84/2016 né vlerésimin
e céshtjes né térési, kam vlersuar subjekit ka arritur té sigurojé gjithé provat e mundshme, mbi té
ardhurat e véllezérve, pér periudhén para afro 20-vitesh, dhe né balancé té géllimit dhe parimeve
gé drejtojné procesin e rivlerésimit, pérfshiré barrén e provés, baraziné para ligjit, té drejtén pér
njé proces té rregullt dhe interesin publik, né rastin konkret, analiza e mundésive huadhénése té
personave té tjeré té lidhur té subjektit me té ardhura té ligjshme, u arrit t€ provohej né nivel té
mjaftueshém pér vlerat 12,000 (dymbédhjeté mijé) USD dhe 1,000,000 (njé milion) leké.

Nga sa mé sipér, duke marré né konsideraté né analizén financiare vlerat e huave té marra nga
véllezérit e subjektit, arsyetuar mé sipér, analiza financiare e subjektit té rivlerésimit Manjola
Bejleri, pér blerjen e apartamentit, do té rezultonte né vlera pozitive, ndérsa analiza financiare, pér
shlyerjen e kredisé né datén 26.2.2007, pér sa té ardhurat e pérfituara prej saj nga kontrata e
shitblerjes nr. *** daté 20.11.2007, jané pérfituar pas shlyerjes sé kredisé dhe, pér rrjedhojé, nuk
mund té merren né konsideraté né analizén financiare pér mundésiné e subjektit pér shlyerjen e
kredisé bankare, do té rezultonte mungesa e likuiditeteve né vlerén 494,418 leké, e cila nuk éshté
né masén gé té pérbéjé shkak pér shkarkimin e subjektit.

5. Lidhur me analizén financiare pér periudhén 2003 — 2016

Pér sa i pérket analizés financiare: sipas arsyetimit ligjor konsiderimi né té i huave né vitin 2002,
né shumén 12,000 (dymbédhjeté mijé) USD, nga véllai A. B. dhe né shumén 1,000,000 (njé
milion) leké nga véllai F. B., né shkurt té vitit 2007; konsiderimi i shumés 3,200,000 (tre milioné
e dygind mijé) leké, pérfituar nga babai né vitin 2012 dhe moskonsiderimi si shpenzim i shumés
1,636,043 (njé milion e gjashtégind e tridhjeté e gjashté mijé e dyzet e tre) leké né vitin 2008;
pasqyrimi i vlerave té likuiditeteve, ndér vite, né llogariné né dollar, n¢ “Raiffeisen Bank”,;
korrigjimi i shlyerjeve té huamarrjes ndaj véllait F. B., né shumén 800,000 (tetéqind mijé) leké,
josi e krijuar e gjitha né vitin 2011,por prej vitin 2009, do té sillte si konkluzion njé rezultat final
financiar negativ pas analizés financiare té pérditésuar, prej afro 1,000,000 (njé milion) leké, pér
gjithé periudhén e deklarimit, e cila nuk éshté né masén qé té pérbéjé shkak pér shkarkimin e
subjektit, dhe pér veté faktin se analiza financiare éshté njé instrument gé mund té paragesé njé
kufi té caktuar pasaktésie né elementet gé vleréson.

Nga rrethanat e faktit dhe té dhénat e hetimit administrativ, analizuar sé bashku me shpjegimet dhe
provat e sjella nga subjekti i rivlerésimit, kam arritur né konkluzionin se znj. Manjola Bejleri nuk
ndodhet né asnjé nga rastet e parashikuara nga neni 61/3 i ligjit nr. 84/2016 dhe niveli I
konstatimeve té marra né térésiné e tyre nuk plotésojné kriteret dhe shkaget gé pérligjin marrjen e
maseés disiplinore té shkarkimit nga detyra té saj, ndaj né zbatim té nenit 59/1 té ligjit nr. 84/2016,
kam votuar pér konfirmimin e saj né detyré.

